
LELO OYO LIKOMI

OYO EKOKISAMI

 Matondi, Ndeko Demos, Ndeko Carl. Shakarian, to, Demos
Shakarian ná Ndeko Carl Williams, pe batindami, bino

nyonso. Nakanisi ete ndeko oyo awa,mosali bilanga, alobi bobele
makambo oyo nalingaki koloba, na mpokwa oyo, na lolenge
ete abotoli ngai maloba na monoko. Mpamba te, nandimi ete,
nasepelaki na yango, na convention oyo, koleka convention
nyonso oyo nasilá kozala kati na yango. Natikálá komona te,
na convention moko, boyokani ya koleka pe boboto na bondeko
ya solosolo boye pe bolingo kati na bondeko. Eloko mosusu oyo
nasalaki, ezalí ete nakutaní na ebele ya batindami ya Lola ya
sika, bandeko ya sika oyo nazwí libaku ya kopesana na bango
mbote ya loboko pe kosololà.
2 Eleki bobele mwa mikolo na mpokwa, nazalákí koyoka
ndeko oyo ya Batiste oyo afandi kuna. Nkombo na ye ekimi ngai.
[Ndeko Shakarian alobí: “Irvin.”—N.D.E.] Irvin. Pe amemelákí
ngai carte moko eútákí epai ya…Nabanzi ezali tata mwasi
na ye, oyo afandi awa na mpokwa oyo. Ye abatelaki carte ya
mabondeli wana mibu ntuku mibalé.
3 Bamemáki ye na liyángani, azalákí pene ya liwa ná bokono
moko, oyo mbala mosusu monganga nde akokoka kolimbola nini
yango ezalí. Ezalí eloko moko lokola maba, kasi ezali maba te.
Yo bobele…Lipaso moko ezalaka, bakoki kokata eloko moko
lokola singa na likoló áwa, to eloko moko, kasi ye akokoma
lokola ndunda moko boye, akotikaláká ya kofanda wana. Pe
wana ye afandákí kuna, mbala mosusu carte na ye babengákí
yango te, to eloko moko te, atikalaki kokota na molongo ya
mabondeli te, Molimo Mosantu akambákí ngai epai na ye. Pe
ye wana azongi na mpokwa oyo, akomi malamu, pe tozongisi
matondi mpo na yango. Yango…
4 [Ndeko Shakarian alobi: “Ndeko, nabanzi—nabanzi Howard
Irvin azalákí kuna kosolola na yo, nakanisi tata mwasi yango
azalí awa. Tokoki ntango mosusu kósenga ye atelema.”—N.D.E.]
Sokí okosepela kotelema, ta—tata mwasi ya…[“Ye wana kuna.
Pepá lobóko na yo. Pepá lobóko na yo.” Eyanganelo babeti
maboko.]
5 Nzambe apambola yo, ndeko na ngai ya mwasi, mpo na
kondima na yo ya mpiko epai na Mwana na Nzambe. Tika ete Ye
abatela yo na nzoto malamu kino ntango Akobenga yo ozonga na
Ndako, ntango nzóto ya kúfà ekolátà oyo ezángá kúfa. Nazongisi
matondi mingi penzá mpo na yango, komona ete abáteláki carte

yango mibu nyonso oyo, pe amemaki yango awa na mpokwa oyo
mpo ete námona yango. Boyebí, nazalákí koloba ete, ezalí lokola
kobwaka lipa likolo ya mai, ekozongela yo, ntango ozalí komeka
kosala elóko moko mpo na moto mosusu.

6 Sikáwa, nazwákí pe libaku ya kokutana na ébélé na bateyi
malamu oyo, pe na tembe te nasepeli mingi na koyangana na
bango malamu ya bondeko, boyokani kati na bandeko oyo.
Ndeko Carl apesi liyebisi na ntina na bozongi na ngai awa mobu
ezali koya, sokí Nkolo alingi, pe sokí biso tozwami naino awa
na mabele. Pe, naboye, natie elikya ete nakokútana na moko
moko na bino lisusu awa mobu ekoya, pe moko na moko na
bino akomema motindami mosusu elongó na ye mobali pe na
ye mwasi.

7 Sikáwa ezali na likambo bobele moko oyo nalingi koloba
mwa moke na ntina na yango, ntango mosusu bobele mpo na
mwa ngonga moke.

8 Mpo ete, Dokotólo Reed akoloba na sima na ngai koloba, pe
nauti mosika mpo nakoma tii awa na mpokwa oyo, natamboli
ba-kilometre nkama minei mpo na…kosala mobembo oyo,
koyoka Dokotólo Reed. Pe eloko moko euti kosalema eleki
mwa ntango moke oyo nako…Kasi—kasi, Dokotólo Reed, ngai
nakotambwisa motuka ba-kilometre nkoto mpo na koyoka ye.
Kasi likambomoko ekó…Bandá nakomaki awa, nakotambwisa
motuka ba-kilometre nkoto kaka mpo nayoka likambo oyo nauti
koyoka awa eleki mwa ntango, likambo moko ya kitoko mpenza
boye, likambo moko oyo mosuni pe makila ekoki komonisa te.
Ékosenga Molimo Mosantu mpo na kosala yango. Pe komona
moto moko oyo alendisaki bomoi na ngai na motindo ya ndenge
wana, na ntembe te nakozala kozongisáká matondi mikolo
nyonso oyo etikali na bomoi na ngai.

9 Likambo nalingákí koloba, ezalaki—ezalaki, sokí
ekosengáká mokolo moko basala ngai lipaso, koluka lisungi
ya monganga, yo—yo yáká epai na ngai, Dokotólo Reed, na
mbala moko. Na—nakoki kolikya na ye mobali yango mpo asálà
lipaso, sokí ékosenga basálà ngai yango, maboko oyo éndimàkà
Nzambe, yango—yango nde ngai nakolinga esálà mosala na
nzoto na ngai. Pe boye biso…Nazalí kolikya te bakotikaláká te
kosala ngai yango. Kasi sokí nasengeli, nakolinga ete ye, to moto
moko lokola ye, asálà mosala yango, sokí ye akokóka kozala
wana te.

10 Nazali na likambo moko oyo esalemaki lóbi na mpokwa, ete,
to lóbi na sima ya nzanga, nalingaki koloba, oyo ezalákí mpenza
ndéngé epai na ngai. Pe nakozala mokuse, mpamba te na bóyi
kozwa ngonga ya ndeko na ngai, lokólà ye akozwa maloba. Kasi
nakanisi ete likambo yango ezali lokóla ékotambola elongó na
mosala na ngai ya koteya.

11 Na—natalelàkà makambo ya mike mike. Likambo nyonso ya
moke ezalàkà na ndimbólá moko, epai na ngai. Nandimàkà te
ete eloko moko ekoki kokómela Moklisto kaka boye. Nakanisi
ete yango ebongisamaka na Nzambe, mpamba te Yesu alobákí
ete Ye akosalà ete makambo nyonso etambolà elongó mpo na
malamu ya baoyo balingá Ye. Na bongó ngai nandimàkà ete
eloko nyonso ya moke mpenza na—na mwa bopolo ya mosala
ya koteyà oyo Ye apesa ngai, mpo na kosunga binó, kosunga
moto nyónso, pe binó banso bozalí lisungi mpo na ngai, tozalí
kosungana mokó na mosusu mpo na kokota na Nkembo. Na
yango, mwa elóko nyónso ya moke ezalí na ndimbola, mpo na
ngai. Kasi ekómelaki ngai matata mpo na kondima yango, lobi
na sima ya nzanga, ntango nabungisákí likomí na ngai awa. Na—
Nayebisi bino, naino natikálá kokangama boye te na bomoi na
ngai. Pe, na bongó, mwasi na ngai—na ngai akabelákí ngai Biblia
ya sika mpo na eyenga ya Nowele.

12 Oyo ya ngai ya kala ekomá ya konzulaka makasi mpenza.
Nasalí na yango pene na mibu ntuku mibale sikawa, bato ya
HoustonGospel Tabernacle nde bapesáká ngai yango, elekimibu
ebele, ntango nabandaki sika na bamayángani. Pe na bongo ngai,
nalingàkà yango mingi mpenza, pe ngai…bankásá pe biteni na
yango, likolo ya kokatisáká ba mbu, pe bipai na bipai, kino ngai
na…ekomi kolongwa longwa. Nakobimisa lokasa moko mbala
mosusu na mokanda ya Genese, ekosengela ‘te nazonga sima tii
na esiká moko boye na mokanda ya Detelonome mpo námona
yango, boyebi, na esiká oyo nazongisaki yango kaka bongo bongo
na kati ya Biblia. Boye, azuelaki ngai moko mpo na eyenga ya
Nowele. Pe nasepelaki na ngai te kotia pembeni mobange ya
Buku yango, ezalákí na motuya mingi mpo na ngai. Nalobaki :
“Sokí nakei liboso Yesu áyà, bolálisà Yango likolo na ngai. Tika
été Yango ékundama elongo na ngai, pe nakosekwa elongo ná
Yango ntango tokosekwa.” Na boye, wana nde likanisi na ngai,
ata bongo.

13 Lokola mwa lisolo moko namesáná kobeta. Nazolikya ete
ezali kotuka te. Kasi nakendeki na…Mobali moko ayebisáká
ngai mokolo moko, nandimi ete ezaláki Ndeko Earl Prickett, na
liyángani moko kuna na New York; nakútanákí ná mobali moko,
pe ye alobákí: “Yebisa ngai, eloko nini ozali kosala kati na bato
ya mombongo oyo, yo moteyi liloba?”

Nalobaki: “Nazalí moto ya mombongo.”

Pe alobaki: “Mombongo ya ndenge nini yo osálakà?

14 Nalobaki: “Assurance.” Sikawa, ye akanisákí ete ngai
nalobákí “insurance,” bomoni. Na boye ngai nalobákí nde,
“Assurance.”

Alobaki: “Oh, lolenge nini ya assurance otékàkà?”

15 Nalobaki: “Bomoi ya Seko.” Seko! Nalobákí: “ngai natekàkà
Yango te. Ngaimoko, nazalí semosimbimokanda oyo elimbolàkà
yango, pe namekakà kolimbolela Yango epai na bamosusu.
16 Nakanisi lisusu mwana mobali moko akendá kelasi elongo
na ngai, na ntango moko, pe ye azalákí moteki ba assurance.
Sikáwa, assurance ezalí na yango elokomalamu, kasi ngai nazalí
na yango te. Na boye, ye ayákí na ndako na ngai, pe alobákí:
“Billy, nalingi natekelà yo mwa insurance moko.” Alobákí:
“Nayebi ndeko na yo ya mobali.” Ndeko na ngai ya mobali
atekáka mpo na Metropolitan. Ye alobákí: “Malamu”, alobákí:
“Nalingi, nalingi kotekela yo insurance moko.”

Ngai nalobákí: “Oh, matondi, Wilmer.”
17 Pe boko…mbala mosusu azalí awa na mpokwa ya lelo,
ndeko na ye ya mobali, azalí mokomi ya nsango na Upper Room,
buku na nkombo,Upper Room. Na boye ye…

Na lobákí: “Nazali na assurance.”
Ye alobákí: “Nini?”

18 Pe mwasi na ngai atalákí ngai lokola sokí nazalákí moto ya
bosembo te. Ye…pe nalobákí…boye ye alobákí: “Billy?”

Pe ngai nalobákí: “Iyo, uh-huh, nazalí na assurance.”
19 Pe ye alobákí: “Oh, li—limbisa ngai,” alobákí: “Nayokaki
te…na yokaki ete yo ozalàkà na assurancemoko te.”

Pe nalobaki: “Te, nazalí na assurance.”
20 Pe—pe asosolákí ngai malamu, eloko nazalákí koloba.
Alobákí: “Olobaki nini?”

“Nalobaki: ‘Assurance.’”
Pe alobákí: “Malamu, olingi koloba nini?”

21 Nalobákí: “Assurance epambolamá, Yesu azalí ya ngai; oh,
nazalí koleta sikawa elengi ya nkembo na Nzambe oyo ekoyá!
Nazalí mosangoli ya lobiko, nasombami na Nzambe; nabotami
naMolimo na Ye, nasukolami naMakilá na Ye.”
22 Ye alobákí: “Billy, oyebi nasepeli na yango.” Alobákí: “Yango
ezali likambo yamalamumingi. Kasi,” alobákí: “mwana na ngai,
yango ekokotisà yo na kunda te.”
23 Nalobákí: “kasi Yango ekobimisà ngai.” Nazali kobanga
te…[Ndeko Branham pe eyanganelo baseki—N.D.E.] Kokota
ékotungisa ngai te; ezali nde likambo ya kobima, bomoni.
Na bongo nabanzi wana nde lolenge tomiyokakà na ntina na
likambo yango.
24 Lobi na mpokwa, ntango nakamatákí Biblia yango, pe
nazalákí kokoka komona likomi yango te. Boye nakamátakí
Biblia wana ya sika. Nazalaki kotanga utá na oyo ya kalà, pe
nakamatákí oyo ya sika natiákí yango na nse ya lipéka pe nayákí
noki-noki awa. Pe nabalolákí bankásá kino na esiká wana, pe

namilobelákí: “Malamu, awa, nandimi ete ezalákí Santu Yoane
16:21,” kasi ezalákí likomi yango te.

Nalobaki na Ndeko Moore: “Esika wana nde yango
ezalàkà?” “Iyo.”
25 Pe natalaki lisusu, kasi ezalákí te. Na boye namilobelákí:
“Boye, Batiyé lokasa—lokasamoko na esika na yango te.”
26 Bongo ndeko na ngai oyo ayákí, Ndeko Stanley, apusanaki;
Eveque Stanley, nalingákí koloba. Pe nayebi te eloko nini ye
mobali yango alingáki koloba, Na…ezalákí kobondisamamoko
malamumpenza, ata bongo. Apusanaki pene na ngai, pe alobákí:
“Zalá na kimia, ndeko, ntango mosusu Nzambe abelemi kosálá
likambo moko.” Bomoni? Yango elendisákí motema na ngai,
kokanisa ete ye alobà yango.
27 Nayebi te sokí ye asosolákí ete asakolákí? Kasi sima ya
kosolola na ye eleki mwa ntango moke, sikawa kaka liboso
námata awa, nandimisami ete ye asakolákí.
28 Na bongo nateyákí yango na Liteya na ngai likolo na Mpasi
ya Kobota, pe bongo na bongo. Pe na lolenge na ngai ya mwa
mobulu-mobulu ya kosala yango, na ntina na fololo ya lys; pe
lolenge yango ebotamaka kuna na nse pe ebimi, pe emati likolo,
ékobendáká pole ya moyi, mamio, pe bongo na bongo. Na sima
bopoli ya oyo yango esengeli kokufa uta na yango, kobima,
kobotama uta na yango, nde nalingaki koloba. Pe nazalaki
komeka kotalisa elilingi ya lingomba.
29 Kaka lokola monganga oyo awa, sokí alingaki kosalisa
mobeli. Lelo tokomi naminganga oyo balobaka: “Okoki kopalola
lokolo na yo, na sima ya litindi, pe cancer na elongi na yo ekosila,
bomoni.” Kasi monganga ya malamu ye akoyoka likambo ya
ndenge wana te. Ye akosalisà mobeli yengebene na búkú ye azali
kotanga na ntina na boluki koyekola ki-monganga.
30 Pe yango nde lolenge namekàkà kosala mpo na kosalisà
mobeli. Ntango nazalí komona lingomba nà bokono, nakolinga
te nameka koyebisa bango ete basengeli na mbote ya sika ya
loboko, to eloko sokí nini, ebongiseli ya sika. Esengeli kosalisà
yango yengebene na buku oyo na—nayebi, bomoni. Na boye
ntango nazalí komona lingomba, ekomi lokola ebeli kintutu,
nakolinga kokomela yango nkisi oyo ngai nakanisi ete ezalí
malamu, pe mpo na kintutu yango, kobwaka yango libanda na
lingomba; ntango nazalí komona lisumu kofuluka kati na yango,
ezali se ndenge moko!
31 Namekákí kosala bokokani ya Esau na Yakobo, pe na sima
komema yango kati na bileko kino sikoyo. Nakokotà na bozindo
na yango te. Kasi komema yango na eteni ya suka ya Likomí
ya suka oyo nazuaki, nazalaki kokokanisà yango, na ndenge ya
kotelemela makomi te, kasi ndenge Yesu alobákí ete ekozala,
oyo Monganga mpenza alobákí ete lingomba ekosengela ézala,
na mikolo ya suka oyo, “Ekozala laodikiya; eklesia mozuwi,

mokufi miso, bolumbu, mobola,” pe ekokokanisamà na mikolo
ya Sodoma. Sikáwa, toyebi ete yango ezalí Solo. Sokí botali
malamu, na ndenge ya histoire, Ye alobelákí naino liboso mikolo
ya Noa, pe na sima mikolo ya Sodoma. Pe yango nde kaka na
lolenge yango nde etambolákí, kaka na lolengemoko.
32 Pe histoire, mbala mingi, ezongaka lisusu, histoire esálaka
yango, pe ndenge moko–ndenge moko na bilaka ya Biblia. Na
ndakisa, lokola na mokanda yaMatayi 3, epai elobaki: “Libanda
na Ezipito Nabengákí mwana na Ngai ya mobali.” Sokí sikawa
olandeli reference na ntina na yango, ezaláká nde Yakobo,
mwana na Ye, nde Abengáká ábima libanda na Ezipito; wana
ezalákí mwana na Ye ya moke. Kasi Mwana na Ye ya monene,
Yesu, abengamákí pe ábima, libanda na Ezipito. Na boye yango
ezalákí na—na eyano na makambomibale.
33 Boye, komona lolenge bazalákí nzela-nzela koloba na
ntina ya likambo yango, Pe na sima natalisaki makanisi na
ngai na ntina na yango. Pe nalongwaki na…na kitákí na
etumbelo, pe nakendákí libanda. Bana na ngai, na kokendáká
ndako, balingákí kotelema na esiká moko awa, mpo basomba
sandwich. Pe ngai nakendeki na kati, pe mwasi na ngai alobákí:
“Billy, nakomákí komitungisa mpenza nayebákí te nini násala.”
Alobákí, “Ngai moto napesákí yo Biblia yango.”
34 Na lobákí: “Yo te nde okomákí yango, pe yo te nde okangisákí
yango esika moko, cherie.”
35 Ye alobákí: “Atako bongo, kokanisa kaka ete, ngai—ngai nde
napesákí yo Biblia moko—moko oyo ezalákí na mwa mbeba kati
na yango.”

Nalobákí: “Malamu, ntangomosusu ezalákí na yango te.”
36 Na bongo moko na bana na ngai akamatákí yango, pe
tobandákí kosimba bankasa na yango. Te, ezalákí na yango
malamu. Nzokande na ngambo na yango ya nse, ba nkasa mibale
ekangamákí esiká moko, bomoni, pe mokapo ya 16 ezalákí na
ngambo oyo, pe bokobi ya mokapo ya 16 ezalákí koya na ngambo
mosusu. Pe mokapo ya 17 ebandaki na…bomoni, ezalákí na
yango malamu mpenza, ndenge moko mpenza, ebandeli kino
suka. Pe papier Indien wana, ya pepele mpenza, ya kokangama
esiká moko, pe ngai nazalákí nde kotanga makomi na mokapo
ya 17, na esiká ya mokapo ya 16.
37 Pe nakanisaki: “Nzambe, mpo na nini Osalákí likambo? Mpo
na nini likambo ya boye esalema sikawa?” Wana ngai moko
ndenge nazalákí komiyoka, boyebi, mpo na sosola nionso na
ntina na likambo yango, mpamba te nakanisaka ete likambo
moko te esalemaka kaka bongo kozanga ntina. Pe nazalákí
kokanisa na ntina na kolendisama utá na ndeko oyo awa,
ntango ayákí, pe ayebisákí ngai: “‘Zalá na kimia,’ ye lokola
nganganzambe, ‘zalá na kimia, ntango mosusu Nzambe abelemi

kosala likambo moko,’” to pe likambo moko ya lolenge wana. Pe
nakanisaki: “Ndenge nini yango ekokí kosalema?”
38 Na bongo, wana efandákí ngai wana, yango eyelaki ngai
lokola lokito moko koúta na Likolo. Sikawa, yango ekoki
komonana lokola likambo ezangi ntina mpo na bino, kasi mpo
na ngai ezalí na ntina, bomoni.
39 Nakanisi lisusu, na Luka, mokapo ya 4, ete Yesu akotakí na
sinagoga ya Nazareth, epai wapi Ye akolakí, lokola momeseno
na Ye ezalákí kokende na losambo na…na sinagoga, na
mokolo ya Sabata. Pe ntango Asalaki bongo, tomoni kuna ete
nganganzambe apesákí Ye Biblia, Rouleau. Yesu, wana atalaki
na kati ya Rouleau yango, amonaki esiká moko, na Isaya 61,
pe Atangákí Likomí yango. Bongo Azongisákí Biblia epai na
moteyi. Na sima wana Abalukákí kotala ngambo na eyanganelo,
miso nyonso ezalákí kotala Ye. Pe Alobákí:

…Lelo oyo Likomí oyo Ekokisami…
40 Pe biso toyebi lolenge libanda na momesano litángi ya
Likomí yango ezalákí, mpamba te Ye akamátákí eteni moko
ya nzela ya kotanga ya 1 pe ya 2, na Isaya 61:1 pe 2. Kasi
Atangákí kino asukaki, na esika ya: “Molimo na Nkolo ezalí
likolo na Ngai, mpo na kobondisà baye mitema na bango esilá
kobukama, pe ko—ko (pésa) kobikisa babeli, pe kofungola miso
makufa, pe koteya mobu molamu ya Nkolo,” na sima Akatákí.
Mpamba te, oyo elandákí ezalákí nde komema kosambisamà;
yango ekosalema na Boyei na Ye ya Mibale, na boyei na Ye ya
liboso te. Pe Akatákí, abalukákí, pe alobákí: “Lelo oyo Likomí
oyo ekokisami.”Wana ezalaki elobeli ya sembampenza!
41 Pe oyo—oyo ezalaki mpenza esákolá solo epai na balakisi pe
epai na bato oyo bazalákí wana, éte Ye akokaki komonisa yango
polele mpenza epai na bato, “Lelo oyo Likomí oyo ekokisami.”
Mpo tala Ye oyo azalaki, Masiya, kasi ata bongo bandimákí
te. Tala Ye oyo azalaki, Mopakolami ya ntango wana. Eteni
moko moko ya mosala na Ye ya koteya, utá mbotama na Ye
kino kokola, etatolákí oyo Ye azalákí, kasi ata bongo bango
bakokákí kondima te. Oyo mpenza esákolá solo! Kasi Akokaki
koloba lelo…
42 Pe sokí moto moko áfungolàkà bango miso, mbele bakokákí
koyeba, koyeba mokolo nini bazalákí kobika kati na yango,
mpamba te wana ezalákí ngonga na Ye, mpo Ye azalákí wana
mpenza kosaláká oyo Makomi, basakoli nyonso, ete ékosalemà
namokolo yango. Tala Yewana azalákí kosalampenzamakambo
oyo Nzambe asiláká kosakola ete ekosalemà! Ndenge nini
bazangákí komona yango? Basengelaki koyeba noki mpenza,
komona oyo mosala na Ye ya koteya ezalaki. Masiya Ye
wana. Balingákí koyeba yango, mpo Ye alobaki: “Likomí yango
ekokisami.”

43 Nazalí kokanisa na ntina na lelo. Pe botalà nini yango
esalemaki wana nga—nganganzambe apesákí Liloba. Liloba
etangamákí, pe ezongisamákí epai na nganganzambe. Pe eteni
ya kotanga ya suka ya likomi na ngai oyo nazalaki na yango, pe
Makomi na ngai oyo nakomaki, ezalaki Santu Luka 17:30, epai
wapi, Yesu azalí kolobela na ntina ya mokolo oyo tozalí kobika
kati na yango, “mozuwi, Eleko ya Laodikiya,” pe nzokande epolá
na bapolitiki, bapolitiki ya mangomba pe bapolitiki ya bikolo,
ezalaki na yango mpenza ya kopola. Pe na sima Alobákí: “Pela
moko ezalákí na mikolo ya Lota, ekozala ndenge moko na boyei
ya ntango ya suka,” bótala likambo oyo Alobaki wana: “na
mokolo oyoMwana namoto akomonisama.”
44 Bomoni, “Na mikolo oyo Mwana na moto akomonisama!”
Nalingi kobenda bokebi na bino.
45 Bomoni, Ayáki na bankombo misato. Ayáki lokola Mwana
na moto, oyo azalaki mosakoli. Pe yango nde Asaláki, Alakisaki
mosala na Ye ya koteya, na nzela ya kozalamosakoli. Biso nyonso
toyebi yango. Moko na moko na biso ayebi yango. Ye atikálá
te koloba ete Azaláki Mwana na Nzambe; Alobaki été Azalaki
Mwana na moto. Sikawa, lelo, Azali Mwana na Nzambe, oyo
Azongaki lisusu, pe sikawa Azali na lolenge yaMolimoMosantu,
Moto oyo amonanàkà te; kasi nzokande, Nzambe, Mwana na
Nzambe. Na Millennium, Afandi na Ngwende ya Bokonzi ya
Tátá na Ye, oyo Akozálá Mwana na Dawidi. Ye amimonisáki
naino liboso lokola Mwana na moto, mosakoli; na eleko oyo,
na kati ya eleko ya lingombá, Mwana na moto…to Mwana
na Nzámbe; pe na eleko oyo mosusu, Mwana na Dawidi. Bana
misato!
46 Kasi botala awa, Alobaki, na kosila ya eleko ya lingomba,
ekokota na poto-poto makasi mpenza kino ete Akomonisama
lisusu lokola Mwana na moto, “na ntango oyo Mwana na moto
azali komonisama.” Mobulu wana ya lobi esalemákí mpenza
na ntango ebongi! Pe nazali na elikya ete bokozángà komona
yango te.
47 Tosílá kozwa emoniselí ya Mwana na Nzambe, kasi elaká
ya suka oyo Abalayama azwaki liboso mwana ákoma…to
ámonisama na bomoi, ye oyo apeselamaki elaká; liboso ete
mwana na elaká ámónana, Nzambe amimonisáki Ye moko kuna
na Sodoma lokolaMosakoli, lokolaMoto, kati na nzoto, Nzambe.
Elohim, ndenge nayokáki moto moko koloba na ntina na yango
eleki mwa ntango moke, oyo Bonzambe kati na nzoto ezalákí
kati na Ye. Azalákí litondi be. Elohim azali litondi ya Bonzambe
be, kati na nzoto. Pe tomoni ete kuna ntango Lota amonákí…
ntango Abalayama amonákí Ye koya, alobákí: “Nkolo na ngai.”
Bazaláki Bango misato. Pe kuna na Sodoma, Lota amonákí
bangomibale, pe alobáki: “bankolo na ngai,” kozánga emoniseli.
Na boye botala eloko oyo esalemáki awa, ntango Ye ayáki,
lolenge oyo Amitalisaki polele Ye moko.

48 Tokokoki te, nakokaki koloba te likambo oyo sokí názalaka
bobele na bokebi, bomoni, ndeko mobali asakolákí nde ntango
alobákí na ngai makambo oyo ye alobaki! Lelo oyo! Bótala
malamu nini Ye asalákí bobele sima ya botangi ya Likomí yango.
“Na mikolo oyo Mwana na moto,” moto te, moto na mosuni te,
“Mwana na moto Akomimonisa lisusu Ye moko na kati na bato
na Ye.” Lelo oyo elaká oyo, ya ntango oyo tozali kobika na kati
na yango sikawa, ekokisami liboso na miso na biso mpenza.
Abalukákí mbala-moko epai na eyanganelo, pe bato zomi to
zomi na mibale, motango soki boni ya bato oyo bazalákí wana,
eyebaní te, Asalákí lisusu se eloko moko Ye asaláká na Sodoma.
Lelo oyo esali ete Likomí oyo ésila kominisama liboso na bino.
Yango esili kokóma solo liboso na bino.
49 Na bongo, ndeko na ngai ya mobali, ndeko mwasi,
batindami, bateyi, oyo nyonso biso tozali na esika oyo, bana na
Nzambe, boye na ndenge boni tobelemi na Boyei na Ye? Sokí
tozali sikawa komona Likomí oyo Alakákí, liboso ete móto ekita
na Sodoma mpo na kozikisa yango, pe Akokanisákí mokolo
oyo ná yango, pe komona Likomí yango mpenza kokokisama
liboso na miso na biso, boye na ndenge boni tobelemi na
Boyei ya Mwana na Nzambe? Na ndenge boni komonisama ya
Makomi ebelemi, lokola Asalákí na nzela na Abalayama, na
kotalisáká Eklesia, na bililingi, oyo Ye azalákí elàká mpo na
Eklesia! Pe sikawa tomoni, momboto ya Abalayama na ndenge
yamosuni, lolenge oyo bakweyáká. Kasi Momboto na bokonzi ya
Abalayama, oyo ezuami na nzela ya kondima na Liloba ya elaká,
ezali sikawa komonisamà na mokili lelo. Tokomi na ntango ya
suka, ndeko na ngai ya mobali, bandeko na ngai ya básí. Tokomi
na suka.
50 Pe tozali na elilingí mosusu te. Eséngelaka nakokanisa
Makomi na yango moko mpamba te ngai natángá kelasi mingi
te mpo na kobimisa maloba pe bongo na bongo. Na sálàkà
bokokanisi. Kasi sokí namoni kati na bililingi…Sokí naino
namoná loboko na ngai te, pe namoni elilingi na yango, nde
nayebi ete ngai nazalàkà na misapi mitano. Pe ezali na ndenge
wana nde bosengeli kotalà na bokebi bililingí ya Makomí oyo
ya Kondimana ya Kala. Yango esálaka nini? Etálisaka yango
na bililingi. Pe Yesu alobákí ete Sodoma ezalákí kotalisà na
elilingi ntango ya suka sikaoyo. Pe kaka Makomi oyo elakamaki
na Sodoma, kaka Makomi oyo ezalaki kosalema na Sodoma,
nde Yesu alobákí ekomizongela lisusu na mokolo oyo, yango
etalisami polele liboso na biso lelo.
51 Nzambe apambola bino. Bozangà yango te. Pe sokí namoni
bino awa te mobú ekoya; ntango bakomatá na Bibuteli ya
Wolo, nazalí na elikya ete nakokútana Kuna likolo. Nzambe
apambola bino.

[Eyanganelo babeti maboko. Ndeko mwasi moko alobi na
monoko mosusu, pe na sima ya koloba apesi ndimbola. Ndeko

mobali moko abelemi na micro pe akambi eyanganelo na
koyemba Abelemi Kozonga, pe ntango na ntango azalí koloba
moke. Eteni oyo ya bande ezangi maloba. Ndeko yango akobi
koyembisa Abelemi Kozonga, pe ntango na ntango ye azalí
kolobamoke. Eteni oyo ezangi na bande—N.D.E.]

52 Tata, tozalí…[Eteni oyo ezangi na bande—N.D.E.]
Kokokanà na Makomi, tozalí komona, liboso na biso,
komonisama ya elembo pe elilingi ya suka. Maloba ya Yesu
Klisto elobaki ete yango ezalí bongo. Kaka ndenge ezaláki na
Sodoma, tozali komona mokili na lolenge yango ekomi, tozalí
komona lingomba na lolenge yango ekomi, tozalí komona ba–ba
Ponami kobengàmà ete bábimà libanda na bibongiseli nyoso;
Bomoi, oyo ezalí kati na bisika wana, ezalí sikawa kobimà mpo
ete ézwa lolenge ya Momboto. Tobondeli, Tata na Likolo, ete
tolamuka na lombango.

53 Lokola ndeko moko autaki koloba sikoyo, amonákí liboso
na ye, pe wana miso na ye ezalaki ya kokangama, ebele ya bato
bazalaki koleka liboso na ye. O Nzambe, tozalí komiyoka lokola
bato ebele basimbami naino te. Sunga biso, Nzambe molingami.
Tika ete tobima na likita oyo na likebisi makasi na mitema na
biso, koyebáká ete lelo oyo Likomi yango ekokisami. NaNkombo
na Yesu. Amen.

54 [Ndeko Demos Shakarian alobi: “Aleluya. Mokomi na biso,
Jerry Jensen, sokí okosepela komata awa? Ma—mama bokilo
na ye akweyi senza, solo. Bauti kopesa ye nsango yango kaka
sikawa. Pe bango bazalí bateyi ya Nsango-malamu, bateyi ya
lingomba Foursquare. Tokosepela ko…Ye azalí, na yebi ‘te azali
na motema mozoki. Pe, pe kaka…”—N.D.E.] Likambo yango
ekomi kaka sikawa, oyoki yango kaka sikáwá? [“Iyo.”] Bazalí
awá? [“Te, bazalí, bazalí na Los Angeles. Kati na coma.”]

55 Ntáká esálàkà bokeseni te epai ya Nzambe. Azalí bisika
Nyonso. Ye asengeli kozala bongo, mpo na kozala Nzambe. Kati
na makambo ya minene mingi koleka oyo nayebi ete esalemà, na
kati ya mwamosala na ngai moko ya koteya, esalémá na nzela ya
telephone, to moto moko abengi, makambo minene esalemáká.
Tika ete biso nyoso tondima ete Nzambe akobikisà bato oyo
bazalí kobélà.

56 Molingami Tata na Likolo, tomemi bango liboso na Bozali na
Yo, na nzela ya libondeli. Toyebi ete na butumoko boye na ntóma
moko oyo bapekisáki ye ete ásálà eloko ata moko te; azalákí kati
na boloko pe balengelákí kokata ye kingo na mokolo ezalákí
kolanda. Kuna na ndako ya John Mark bayanganáki mpo na
kobondela, pe kuna na kati ya ba-chambre ya kati ya boloko
yango Likonzi na Moto se moko oyo ezaláká kolandà bana ya
Isalaele, to Oyo bana ya Isalaele bazaláká kolanda kati na biliki;
ekotákí mbala moko na kati, ezalaki mpo na liyangani wana ya

mabondeli, pe efungolákí ekukemokomoko, pe ebimisákí ntómá
yango libanda na balabala, nsomimpo na koteya.
57 Biso tososoli ete bateyi oyo, ba-missionnaire, bakangami
sikawa, bazalí—bazalí kutu kati na coma. Nkolo, Ozalí ndenge
moko lobi, lelo, pe libela. Yoká libondeli na biso na mpokwa
ya lelo, E Nzambe. Yo olobákí: “Ntango bozali kobondelà,
bondima ete bozwi eloko oyo bozalí kosengà, yango ekopesamelà
bino.” Nkolo, tondimi, pe tobondeli yango na Nkombo na
Yesu, ete Óbikisà bango, Nkolo, mpo na nkembo na Yo. Yango
esili kolobama, esili kosengama, pe sikawa tika ete yango
ésalemà. Amen.
58 Nzambe apambola yo, Jerry. Yo ndimá elongo na ye. [Ndeko
Jensen alobi: “Amen.”—N.D.E.]

Ndeko Demos.
59 [Ndeko Demos shakarian alobi: “Matondi, Ndeko Branham;
Jerry. Nzambe akumisamà. Na mwa lombango nakosepela ete
bandeko mibali batelemà. Ndeko Arganbright, moko ya ba-
directeur oyo batalàkà makambo ya bamboka bapaya; telema,
Ndeko Miner. Jack Moore, telema. Clifford Ford. Doerflein,
auti na Seattle. Charles Colonel Young. Enoch Christoffersen,
Turlock. Jess Winemore. Ike Akamine, auti na bisanga ya
Hawaii. Oh la la, ndenge yango ezalaki lipambolí! Ndenge
yango apambolákí milimo na biso awa, mokolo mosusu wana.
Nalingaka ye. Azalí ambassadeur na biso ya E.U. oyo asali
mosala na nse ya ba president sambo, Gerald Roll; William Roll,
Nzambe apambola yo, ndeko. Dr. Ray Marlin…?…! Nzambe
apambola Ray…?…!Earl Prickett.”—N.D.E.]
60 [Ndeko Shakarian alobi: “Pe Ndeko Branham apesamáki
makoki ya kozalà member d’honneur kati na lisangana oyo,
bomoi na ye mobimba, na nkombo na ye. Pe ye azalí moko kati
na batomokempamba oyo baponamákí namaponami, na lipinga
ya ba-directeur, eleki mibu ebele.”]

Matondi, ndeko.
61 [Ndeko Shakarian alobi: “Pe Carl Williams, ye moto alingákí
ye mingi koleka.”—N.D.E.]
62 [Ndeko Shakarian alobi: “Pe Ndeko Henry Krause, mosali
makalo. Jewel rose, secretaire pemobombimisolo na biso.Mosali
bilanga, Frank Foglio, na kati…?…Pe nazobosana kombo na
yo; nazobosana.” Ndeko moko alobi: “Ezalí Derrick Fredo.”
Ndeko Shakarian alobi: “Oh, Ndeko Derrick…?…, ndenge
tozalí kosepela na mosala na ye ya koteya! Oh la la, pe kitoko
mingi koleka, pe—pe mingi lisusu mpenza! Dr. Stanley, ya
Canada, na este ya Canada.”]
63 [Ndeko Shakarian alobi: “Ndeko Howard Ervin, tómonana
kuna na sima, Howard Ervin. Pe biso toutákí kaka kozwa…
ezalaki tata mwasi oyo…?…Tosengákí na ye atelema, eleki

mwa ntango moke, Howard, na ntango yango ozalákí elongo na
bilenge yango.”]
64 [Ndeko Shakarian alobi: “Pe nakosepela komona foto wana
yaNdekoBranham, oyo akangá elekimibu ntukumibale.”]Hah!
65 [Ndeko Shakarian alobi: “Ndeko Norwood, Ndeko Norwood
ya Kansas City. Ndeko Ben Smart ya Colorado. Herbert Bond,
ya Los Angeles, moko ya ba-directeur na mayangani ya Los
Angeles, ye azalí kosalà mosala monene kuna. Pe Fred Watson,
mokengeli oyo afandi kuna, na coin. ArtWilson oyo azwami awa,
pe tozalákí na bisika mingi te mpo aya kofanda awa, yango wana
afandi kuna elongo na ba bandeko básí. Pe bandeko básí nyoso
oyo bafandi awa bazalí básí ya ba-directeur. Pe bino nyoso oyo
botikali bozali bato malamu koleka!”]
66 [Ndeko Shakarian alobi: “Nabosani moto mosusu ‘te?
Ba directeur misusu esengelákí bazongà ndako lobi. Darrell
Hon…?…ye esengelákí akende. Na boye, tika tolakisa na
mibali oyo ete tozalí kosepelà namosálá bazalí kosálà.” Bandeko
balobi: “Matondi. Matondi.” Eyanganelo babeti maboko. Ndeko
Shakarian alobi: “Amen. Pe na bosani moto te.”]
67 [Ndeko Shakarian alobi: “Ndeko Branham. Yaka naino awa,
Ndeko Branham. Oyebi lisusumoningawana kuna?”]

Te, misié. Makambo ebele esila kobongwana uta ba ntango
wana, bandeko.

[Ndeko Shakarian alobi, “yaka awa, Howard.”]
68 [Ndeko Shakarian alobi: “Ye azaláká mobali kitoko mpenza,
pe azalí naino kaka kitoko, Ndeko Branham. Pe oyo ezalí foto ya
kitoko mpenza.”]
69 [Ndeko Shakarian alobi: “Pe tosengákí na tata mwasi na
yo atelema ye pe, eleki mwa ngonga moke. Pe ntango mosusu
okosepelà koloba mwa liloba, Howard.”]
70 [Ndeko Howard Ervin alobi: “Esali mibu zomi na mibale to
pe zomi na mitano, Tata mwasi Edith abikisamákí na bokono
ya Raynaud, oyo na ndenge ngai na yebi, ebikisamàkà te na
nzela ya minganga. Nayebi te sokí Ndeko Branham ayebisákí
bino ndenge makambo yango esalamáká. Kasi nazomitunà sokí
nakoki kozwa mwa ngonga mukuse penzá mpo ná loba ndenge
ezaláká. Oyo nasimbi awa ezalí carte oyo azwáká mpo akota
na molongo ya mabondeli. Atikálá kokota na molongo ya
mabondeli te. Afandáki kaka, afandáki na molongo ya mibale,
na auditorium awa na Phoenix. Ndeko Branham ateyákí na
motema na ye mobimba, pe alembákí mingi na lolenge ete
akokákí lisusu te kobondela mpo na bato. Kasi na pwasa atalákí
epai tata mwasi azalákí, atalákí ye penzá semba na miso, pe
alobákí, ‘Okoki kobika sokí olingi Kobika.’ Pe abimáká na
mayángani wana, abikisámi na bokono yango, pe tii lelo azalí
kaka nzoto kolongonu.”]

71 [Ndeko Shakarian alobi: “ezalákí bokono oyo ebikisamàkà
te, boye te?]
72 [Ndeko Ervin alobi: “Iyo. Nasosoli ete bokono wana ekokákí
kobikisamà na minganga te. Pe minganga na biso oyo bazalí
awa bakosembola ngai; ngai nayebi makambo etali kimonganga
te. Kasi nasosolí ete ezalákí bokono ya mísísa ya nzoto,
ebebisàkà nzoto ya mobeli ndenge mpasi ya mabà esálàkà.
Misisá esiká makila etambolàkà ekokangamà—pe ekopekisa
makila kotambola, pe suka-suka misapi ekopola pe ekokweya
yango moko. Makoki ya kosalà lipaso mpo na yango ezalàkà, na
ba minganga ya Esti oyo bayekola na bozindo bopasolí nzoto,
bayebisákí bango ete bakoki kosalà lipaso yango, pe ekosengelà
ete bakatà ye mosisa moko na likolo na kati awa; kasi, sokí
básálàkà ye lipaso yango, mbele makasi na ye nyonso ya nzoto
esiláká. Kasi Nzambe, na nguya na Ye Monene, abíkísá ye, pe
lelo oyo azalí nzoto kolongonu.”]
73 [Ndeko Shakarian alobi: “Tosengi na ndeko mwasi atelemà
lisusu, kuna na sima.”]

[Ndeko Ervin alobi: “Sokí okosepela kotelema, Tata mwasi
Edith.”]
74 [Ndeko Shakarian alobi: “Yango wana kuna, sima na mibu
ntukumibale.” Ndeko Ervin alobi, “Eleki mibu zomi namitano.”
Ndeko Shakarian alobi, “Sima ya mibu zomi na mitano.” Ndeko
Ervin alobi: “Esali lelo mibu zomi namitano.”]
75 Matondi na Nkolo! Ezalí na moto moko oyo tobosanákí. Biso
nyonso tosepelàkà na Ndeko Shakarian. Eza bongo te? Moko
moko na biso awa! [Eyanganelo babeti maboko—N.D.E.]

[Eteni oyo ya bande ezangimaloba—N.D.E.]…
kozàlà lokola Yesu,

Na mokili…kozàlà lokola Ye;
Ebandeli kino suka ya mobembo ya bomoi,
koúta na mabelé kino na Nkembo,

Nyonso nazalí kosenga, kozala lokola Ye.

Tobondela.
76 Tata na Likoló, na mpokwa oyo tokoki komonà Yo na nzela
ya makanisi kotelema na ngambo ya etutu lisusu pe ozali kotalà
bato koya kotia misolo kati na ebombelo ya misolo ya Nzambe.
Pe Yo omonákí mwasi mokufeli mobali wana koya na mwa
misolo na ye moke, kaka makúta moke oyo ya moko na zomi,
mbala mosusu azalákí na bana na ndako, kasi ye azalaki nde na
ntina ya Bokonzi. Na tembe te likambo yango esalemi lisusu na
mpokwa oyo. Bato mingi batii misolo, ekoki pe kozala nyonso
oyo bazalákí na yango awa na kati ya makabo oyo, mpamba te
yango esili kotiyama liboso na biso, ete boséngá moko ezalí, pe
mitema na biso ezali kati na likambo oyo, Tata.

77 Mbala mingi nakanisàkà ete, ntango mosusu soki názàlàkà
ya kotelema na esika wana, ézàlàkà ngai nde kotaláká mwasi
mokufeli mobali wana, nalingaki kolanda ye na lombango pe
nalobà, “Kosala yango te, ndeko mwasi. To—tozali na boséngá
na yango te.” Kasi ntango mosusu elingákí kozala malamu te.
Otikálá te koyebisa ye ete ásala yango te. Otelemaki kaka pe
otalaki ye kosala yango, mpo Oyebaki na motema na ye wana,
Okozongisela ye lifúta mpo na yango.
78 Tata, nayebi ete Oyebi mposa yamotemamokomoko oyo etie
misolo awa na mpokwa oyo, pe ntina na yango. Ezalí mpo na
bolamu ya Bokonzi, Nkolo, ete yango…mosala oyo biso tozali
mpenza na esengo na ntina na yango, pe lisanga na bondeko oyo,
Nkolo, oyo esangisi bibongiseli nyonso ya minene ya mokili oyo.
Tozalí komiyoka lokola tozalí bato ya litómbá mpenza kozala
awa na mpokwa oyo liboso ya Bozali ya Nzambe, koyoka ndenge
Liloba monene oyo ezali kosakolama pe komonisama, kotalisa
polele ete Nzambe azali kati na biso!
79 Nzambe, pesá moko na moko awa yengebene na boséngá na
bango. Tobondeli sikawa ete Ópambola makabo mpo na ntina
na mosalà oyo yango epesami. Tosengi yango na Nkombo na
Yesu. Amen.

Nzambe apambola bino. 

